Cyfarfod Pwyllgor Cyllid ac Amcanion Cyffredinol Nos Fawrth 27ain o Dachwedd 2018,
 yn dilyn cyfarfod Eiddo yn Ystafell Glaslyn , Y Ganolfan , Porthmadog.

Presennol : Cynghorwyr: Gwilym Jones (Cadeirydd), Selwyn Griffiths, Jason Humphreys, 

Nia Jeffreys, Glenda Burke (Clerc).
Ymddiheuriadau : Cynghorwyr :  Simon Brooks , Llewelyn Rhys, Keith Roberts.
Croesawyd pawb i’r cyfarfod gan y Cadeirydd.
Archwilio’r cyfrifon.
Roedd mantolen a dadansoddiad o’r incwm a’r gwariant wedi ei ddosbarthu. Roedd y Clerc hefyd wedi paratoi amcangyfrif gwariant am weddill y flwyddyn ariannol. Trafodwyd y costau o dan y penawdau gwahanol gan nodi fod angen edrych ar ffyrdd i arbed arian ble mae’n bosib ac y bydd strwythuro costau Nadolig yn un adran i edrych arno. Trafodwyd yr arian wrth gefn gan y bydd angen egluro hyn i’r archwiliwr. Cytunwyd efo cysoniad y Clerc sef :
Cedwir arian wrth gefn i ysgwyddo costau ychwanegol y mae a gall y Cyngor Tref  eu hysgwyddo o dan doriadau Cyngor Gwynedd (e.e. toiledau cyhoeddus, clybiau ieuenctid) ac unrhyw gostau datblygu Cae Chwarae Bodawen.  Mae’r  Grid Cenedlaethol wedi rhoi diweddariad i’r Cyngor Tref mis Hydref gan gadarnhau na fydd y gwaith yn cychwyn tan 2022/2023.
Penderfynwyd : derbyn y fantolen gan ddiolch i’r Clerc am ei gwaith trylwyr efo’r cyfrifon.
Penodi Archwiliwr Mewnol ar gyfer 2018/2019.

Adroddodd y Clerc fod y broses wedi bod yn un hwylus efo Cyngor Gwynedd a’u bod wedi bod

yn drylwyr iawn gan gadw mewn cysylltiad yn ystod y broses. Roedd y ffi yn dderbyniol (£276.00)  i gymharu efo faint y byddai cyfrifwyr wedi codi am wneud y gwaith.
Penderfynwyd : Penodi Luned Fôn Jones , Cyngor Gwynedd  fel archwiliwr mewnol.
Dechrau trafodaeth  am braesept 2019/2020.

Praesept 2018/2019 = £57,319.50.

Trafodwyd y dylid ystyried codi'r praesept ar raddfa chwyddiant o 3%  hyd at 10%.  Nododd y Cyng. Jason Humphreys fod arian wrth gefn i beidio codi gormod ar y praesept ond cytunwyd fod yn rhaid gwneud yn siŵr fod arian ar gael i ysgwyddo’r costau ychwanegol  y mae’r Cyngor Tref wedi cytuno i’w hysgwyddo h.y. toiledau cyhoeddus, clybiau ieuenctid. Dylid hefyd ystyried costau y gall godi na ellir cynllunio amdanynt e.e. etholiadau lleol. Mae lwfansau Cynghorwyr hefyd yn rhywbeth y dylid ei gynnwys. Cytunodd y Cadeirydd i atgoffa pawb i nodi eu dymuniad parthed y lwfans yn y cyfarfod nesaf.
Penderfynwyd : argymell i’r Cyngor llawn i ystyried codi'r praesept ar raddfa o rhwng 3% a 10%. Y Clerc i baratoi tabl efo’r ffigyrau a’r oblygiadau o’r gwahanol ganrannau.
Torri gwair / llwybrau.
Nodwyd fod costau 2017 gyd Cyngor Gwynedd wedi bod yn £6480. Cynigwyd y dylid hysbysebu a gofyn am brisiau yn Yr Wylan , Llanw Llyn , Y Ffynnon ac ar wefan y Cyngor Tref.
Penderfynwyd : gweithredu yn ôl y cynnig.
Talu biliau
Penderfynwyd : Talu anfoneb B2/ Docucentric - costau llungopïo 1.11.18 - 31.1.19 - £44.16. Cytunwyd i dalu anfoneb Glasfryn am y coed Nadolig- £1,442.40 (gwariant wedi ei gytuno).
Unrhyw fater arall 

Roedd y Cyng. Jason Humphreys yn awyddus i drafod Cronfa’r Cadeirydd .Bydd yn danfon ei gais yn ysgrifenedig at y Clerc er mwyn ei gynnwys ar raglen cyfarfod lawn.
